
Dª. YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 04 de
xullo de 2019, adoptou o seguinte acordo:

15.- PROPOSTA DE RESOLUCIÓN DA CONVOCATORIA DE SUBVENCIÓNS A
ENTIDADES  DEPORTIVAS  DE  VIGO  PARA  A  PROMOCIÓN  DO  DEPORTE
FEMININO NA TEMPADA 2018/2019. EXPTE. 9034/224.
Examinadas  as  actuacións  do  expediente  e  visto  o  informe  de  fiscalización  do
24/06/19, dáse conta do informe proposta de data 30/05/19 asinado pola axente de
Igualdade  e  conformado  pola  xefa  do  servizo  de  Igualdade,  pola  concelleira-
delegada da área, pola asesora xurídica de Igualdade e polo concelleiro delegado de
Orzamentos e Facenda, que di o seguinte:

A  Xunta  de  Goberno  Local  do  día  07.03.2019  aprobou  as  bases  reguladoras  e  a
convocatoria específica de subvencións da Concellería de Igualdade para a concesión a
entidades a entidades entidades deportivas de Vigo para a promoción do deporte feminino
na tempada 2018/2019.
A cantidade máxima destinada a este programa é de 45.000,00 € (corenta e cinco mil euros)
que  se  farán  efectivos  con  cargo  á  partida  orzamentaria  2311.4890000  “Promoción  da
igualdade e do deporte feminino” do orzamento vixente da Concellería de Igualdade.

A  convocatoria  e  as  bases  do  programa  publicáronse  na  Base  de  Datos  Nacional  de
Subvencións (BDNS) e no portal de transparencia do Concello de Vigo. Asemade, as Bases
reguladoras e o extracto da convocatoria publicáronse nos Boletín Oficial da Provincia os
días 25.03.2019 e 03.04.2019, respectivamente. O prazo de solicitudes comezou o día 04
de abril e rematou o 17 de abril de 2019.

Conforme  establece a Base Décima, as solicitudes e documentación debían presentarse
exclusivamente  por  medios  electrónicos,  en  cumprimento  da  obriga  imposta  polo  artigo
14.2.a)  da  Lei  39/2015,  do  1  de  outubro,  do  procedemento  administrativo  común  das
administracións públicas (LPAC). A mesma Base Décima establece o prazo de presentación
solicitudes: 10 días hábiles, contados dende o día seguinte ao da publicación do extracto da
convocatoria no BOP.
No  Rexistro  Xeral  do  Concello  de  Vigo  recibíronse  79  solicitudes.  Unha  solicitude  foi
presentada fóra de prazo:

• “Club Remo Vigo”, co CIF: G27852896. Presenta a solicitude no Rexistro Electrónico
Municipal o día 22 de abril de 2019. Número de documento W338038-5661. 

A Concellería de Igualdade, como órgano  instrutor do procedemento, procedeu ao estudo
das solicitudes e da documentación que debe acompañalas. 
Toda vez que as bases reguladoras da convocatoria establecen unha contía máxima de
axuda a conceder por entidade beneficiaria  de 1.500 € (apartado 3 da Base Oitava),  as

entidades solicitantes acreditan estar ao corrente das súas obrigas tributarias e para coa
Seguridade Social e para co Concello de Vigo presentando unha declaración responsable
(Anexo IV-1). (Conforme o apartado 4 da Base 5ª)

Rematada a instrución do expediente, este foi remitido á Comisión de Avaliación, integrada
por Dª Eugenia Blanco Iglesias, concelleira de Igualdade, que actuou como presidenta, Dª
Mar Soto García,  axente de Igualdade e Dª  Cristina Gómez García,  xefa do servizo de
Igualdade, que ademais actúa como secretaria. A Comisión constituíuse o día 28 de maio de
2019 co obxecto de valorar as solicitudes presentadas conforme cos criterios sinalados na
base sétima da convocatoria. Incorpórase ao expediente a acta da devandita sesión xunto
coas  follas  valorativas  de  cada  entidade  e  unha  táboa  que  reflicte  o  valor  dos  puntos
outorgados e o importe das axudas concedidas así como a proposta denegatoria para a
solicitude presentada pola entidade “Prado Surf Club”, co CIF G36850014” por non cumprir
o requisito de contar cun mínimo de 10 licenzas femininas na tempada 2018/2019 ou do ano
2019 no caso das modalidades cuxa tempada deportiva sexa anual, de acordo co apartado
1.e da Base Quinta.

En cumprimento  do  artigo  21.4  da  Lei  de Subvencións  de Galicia,  maniféstase que  da
información que obra no poder da Concellería de Igualdade se desprende que as entidades
beneficiarias cumpren todos os requisitos necesarios para acceder a estas axudas. 

En aplicación  das bases da convocatoria  e previo  o preceptivo  informe de Intervención
Xeral, proponse á Xunta de Goberno Local que adopte o seguinte acordo:

“1º.- Denegar a concesión das solicitudes de subvención que de seguido se relacionan,
por considerar,  o órgano  instrutor, que non son conformes coas bases reguladoras do
Programa:

a) Por presentar a solicitude fóra do prazo establecido, de acordo coa Base Décima:
• “Club Remo Vigo”, co CIF: G27852896
b) Por non cumprir o requisito de contar cun mínimo de 10 licenzas femininas na tempada
2018/2019 ou do ano 2019 no caso das modalidades cuxa tempada deportiva sexa anual,
de acordo co apartado 1.e da Base Quinta:
• “Prado Surf Club”, co CIF G36850014

2º.- Conceder, con cargo á partida “Promoción da igualdade e do deporte feminino” 2311
4890000 do orzamento vixente da Concellería de Igualdade, as subvencións ás entidades
que se relacionan  no anexo I  deste  acordo,  dentro  do “Programa de subvencións  da
Concellería de Igualdade para a concesión de axudas a entidades deportivas de Vigo para
a promoción do deporte feminino na tempada 2018/2019”, por un importe total de corenta
e catro mil novecentos e noventa e nove euros con cincuenta e seis céntimos (44.999,56
€); constando no anexo I     que se incorpora, a relación de entidades e a contía das axudas
concedidas.”  

Acordo:
A Xunta de Goberno Local aproba a proposta contida no precedente informe.

E para que así conste e produza os seus efectos, emito a presente certificación coa
salvedade do artigo 206 do Regulamento de organización, funcionamento e réxime
xurídico das entidades locais, de orde do Excmo. Alcalde, en Vigo a data da sinatura
dixital.

CCA/rs

V. e  Pr.
O ALCALDE,
Abel Caballero Álvarez.

	Conforme establece a Base Décima, as solicitudes e documentación debían presentarse exclusivamente por medios electrónicos, en cumprimento da obriga imposta polo artigo 14.2.a) da Lei 39/2015, do 1 de outubro, do procedemento administrativo común das administracións públicas (LPAC). A mesma Base Décima establece o prazo de presentación solicitudes: 10 días hábiles, contados dende o día seguinte ao da publicación do extracto da convocatoria no BOP.

